
OZIQ-OVQAT SANOATI KORXONALARI 
FAOLIYATIDA ZAMONAVIY BOSHQARUV 
ASOSIDA RAQOBATBARDOSHLIKNI 
TA’MINLASH
Xusanova Gavhar 
Shahrisabz davlat pedagogika instituti
Pedagogika fakulteti dekan muovini
ORCID: 0009-0008-7894-1851
Email: xusanovagavhar27@gmail.com

Annotatsiya. Oziq-ovqat sanoati faoliyatini yanada rivojlantirishda oziq-ovqat sanoati korxonalari faoliyatiga zamonaviy 
boshqaruv mexanizmini tadbiq etish hamda uni rivojlantirish, ushbu jarayonda boshqaruvga ta’sir etuvchi omillarni 
o‘rganish, oziq-ovqat sanoat tarmoqlarini modernizatsiya qilish va oziq-ovqat ishlab chiqaruvchi korxonalarnini qo‘llab-
quvvatlash muhim sanaladi. Ushbu maqolada oziq-ovqat sanoati korxonalari faoliyatini zamovaniy boshqaruv tizimlaridan 
foydalanish hamda uning dolzabrligi ochib berilgan.

Kalit soʻzlar: boshqarish mexanizmi, ta’sir etuvchi omillar, islohotlar, oziq-ovqat sanoati, zamonaviy boshqaruv, oziq-ovqat 
importi, oziq-ovqat mahsulotlari eksporti.
Abstract. In the further development of food industry activities, it is important to implement a modern management 
mechanism for the activities of food industry enterprises, to develop it, to study the factors affecting management in this 
process, to modernize food industries and to support food production enterprises. This article reveals the activities of 
enterprises of the food industry using zamovani management systems, as well as its relevance.

Key words: Management mechanism, influencing factors, reforms, food industry, modern management, food imports, 
food exports.
Аннотация. В дальнейшем развитии деятельности пищевой промышленности важное значение имеет внедрение и 
развитие современного механизма управления деятельностью предприятий пищевой промышленности, изучение 
факторов, влияющих на управление в этом процессе, модернизация отраслей пищевой промышленности и 
поддержка предприятий пищевой промышленности. В данной статье раскрывается использование современных 
систем управления деятельностью предприятий пищевой промышленности, а также ее актуальность.

Ключевые слова: механизм управления, факторы влияния, реформы, пищевая промышленность, современное 
управление, импорт продуктов питания, экспорт продуктов питания.

K I R I S H
Bugungi kunda jahondagi siyosiy betartibliklar va uning natijasida turli ziddiyatliklar ortishining salbiy 

oqibatlarini insonlarning birlamchi oziq-ovqat mahsulotlarini ishlab chiqarishga ta’sirini kamaytirish dolzarb 
hisoblanadi. Ushbu jarayonda esa oziq-ovqat sanoati korxonalari faoliyatini samarali boshqarish muhim 
ahamiyat kasb etmoqda. So‘nggi bir necha yil ichida dunyoda ochlik va to‘yib ovqatlanmaslikni bartaraf etish 
yo‘lidagi taraqqiyot rivojlanishi sekinlashdi, natijada esa ko‘plab odamlar ovqatlanish uchun yetarli oziq-ovqatsiz 
qola boshladi. Jahon oziq-ovqat dasturining hisob-kitoblariga ko‘ra, 79 mamlakatda 349 million kishi oziq-ovqat 
xavfsizligiga duch kelmoqda1. Bugungi kunda taraqqiy etgan mamlakatlar milliy iqtisodiyotida barqaror iqtisodiy 
o‘sishni ta’minlash asosida aholi turmush sifatini oshirishga alohida e’tibor qaratilmoqda. 

Oziq-ovqat sanoati korxonalari faoliyatini yanada rivojlantirishda Yangi O‘zbekiston taraqqiyot strategiyasi 
“Oziq-ovqat va nooziq ovqat mahsulotlari bozorlarida taklifni oshirish va mavsumiy taqchilliklarni bartaraf etish, 
ichki bozorni oziq-ovqat mahsulotlari bilan to‘ldirish va narxlar barqarorligini ta’minlash, 2026-yilga borib oziq-
ovqat mahsulotlari hajmini 7,4 mln tonnaga, qayta ishlash darajasini sut bo‘yicha 32 foiz, go‘sht - 25 foiz, 
meva-sabzavot - 28 foizga yetkazish, oziq-ovqat mahsulotlari zaxirasini yaratish va ichki bozorda intervensiya 
qilish hajmlari ko‘rsatkichlari, hududiy hokimliklarning ichki bozorda narxlar barqarorligini ta’minlash borasidagi 

1	 https://globalhealth.org/the-state-of-global-food-security-in-2023/

vazifalarini aniq belgilash, asosiy turdagi oziq-ovqat mahsulotlari narxlarini barqarorlashtirish zaxiralarni 
shakllantirish va ulardan foydalanish qoidalarini ishlab chiqish bo‘yicha choralarni nazarda tutish” alohida 
vazifalar belgilangan.

Hozirgi kunda oziq-ovqat sanoati korxonalarida boshqaruvning klister tizimi, raqamli texnologiyalar, bozor 
talablariga moslashuvchan innovatsion yondashuvlarga asoslangan tashkiliy-iqtisodiy mexanizmini yaratish, 
korxonalar faoliyatini boshqarishda klasterlarni shakllantirish kabi ustuvor yo‘nalishlarda ilmiy tadqiqot ishlari 
olib borilmoqda.

M A V Z U G A  O I D  A D A B I Y O T L A R  S H A R H I
Amalga oshirilayotgan tadqiqot doirasida oziq-ovqat sanoati korxonalari faoliyatini boshqarish bo‘yicha 

mahalliy olimlarimizdan I.Yu.Umarovning tadqiqotlarida tadqiq qilingan. Hududlarda oziq-ovqat sanoati 
korxonalarining moliyaviy iqtisodiy salohiyati amaliy jihatdan baholangan2.

Xorijiy tadqiqotchi olimlardan M.Porter, M.V.Taradina, N.Protsiuk, O.Gorb, R.Grant va boshqalar. sanoat 
sohasini, jumladan oziq-ovqat sanoati faoliyatini boshqarish mexanizmlarini takomillashtirishga hamda soha 
faoliyatini vertikal va gorizontal klasterli yondashuv asosida rivojlantirish bo‘yicha tadqiqotlar olib borgan3. 

Fikrimizcha, oziq-ovqat sanoati korxonalarining klaster tizimi orqali boshqarish jarayoniga omillar ta’sirini 
baholash, oziq-ovqat sanoati korxonalari faoliyatiga mavsumiylik omili ta’sirini baholash va oziq-ovqat sanoati 
korxonalari faoliyatini boshqarish mexanizmlarini takomillashtirish masalalari soha faoliyatining rivojlanish 
davrini qisqartiradi hamda iqtisodiy samaradorlik ko‘rsatkichlari ortadi.

T A D Q I Q O T  M E T O D O L O G I YA S I
Tadqiqotda ma’lumotlar rasmiy statistika manbalari, normativ-huquqiy hujjatlar va korxonalarning hisobot 

ko‘rsatkichlari asosida yig‘ildi. Olingan ma’lumotlar dinamik qatorlar tahlili, taqqoslash va ulush ko‘rsatkichlarini 
hisoblash usullari orqali qayta ishlanib, oziq-ovqat sanoatining rivojlanish tendensiyalari hamda tarkibiy 
o‘zgarishlari baholandi. Shuningdek, klaster modelining samaradorligi mantiqiy tahlil va umumlashtirish asosida 
asoslandi.

T A H L I L  V A  N A T I J A L A R
2015-2024-yillar oralig‘ida mamlakatimiz sanoat ishlab chiqarishida oziq-ovqat sanoati ulushining 

o‘zgarish dinamikasi tahlilini ko‘zdan kechiramiz. Ishlab chiqarilayotgan iste’mol tovarlari tarkibida oziq-ovqat 
mahsulotlarining o‘sish sur’ati tahlilini amalga oshirish orqali me’yoriy muvozanatni aniqlash uchun foydalanish 
zarur hisoblanadi (1-rasm).

2	 Umarov I.Yu. Oziq-ovqat sanoatida tadbirkorlik faoliyatini rivojlantirish (Andijon viloyati misolida). Diss. i.f.n. AMII 149 b. A. – 2009
3	 Полухин А.А. Организатсионно-экономический механизм модернизатсии селского хозяйства России/ А.А. Полухин// Аграрная 

Россия. – 2012 - №5 с. 23-29

1-rasm. “Oziq-ovqat mahsulotlari ishlab chiqarishning rivojlanishi”4

Ushbu tahlil natijalari shuni ko‘rsatadiki, oxirgi yillarda mamlakatimizda ishlab chiqarish sanoatining o‘sish 
sur’ati pasayib borganiga qaramasdan, uning tarkibida oziq-ovqat mahsulotlarida o‘sish ko‘rsatkichlari qayd 
etilgan.

Xususan, sanoat mahsulotlari hajmining doimiy oshib borishi aholining ehtiyojlari to‘laqonli qondirilishi bilan 
izohlanadi. Bunda tahlil qilinayotgan 2015–2024-yillarda qariyb 9,01 martaga ortgan. Jumladan, 2015-yilda 97 
598,2 mlrd. so‘mni tashkil etib, 2024-yilga kelib jami sanoat mahsulotlari ishlab chiqarish ko‘lamining ortib 
borishi hisobiga 880 198,5 mlrd. so‘mga yetgan. Oziq-ovqat mahsulotlari ishlab chiqarish hajmi esa 2015-yilda 
sanoat mahsulotlaridagi ulushi 18,9 %ni tashkil qilgan bo‘lsa, 2024-yilda ushbu ko‘rsatkich 11,7 %ni tashkil 
etgan. Tahlil qilinayotgan yil oralig‘ida 9,01 marta ortganiga qaramay, umumiy sanoat mahsulotlari ichida oziq-
ovqat mahsulotlari ishlab chiqarish hajmi 7,2 %ga kamayganini ko‘rish mumkin.

Ushbu tahlil natijalari asosida umumiy xulosa qilinganda, oziq-ovqat mahsulotlarini ishlab chiqarish hajmi 
sanoat mahsulotlarini ishlab chiqarish hajmiga nisbatan past o‘sish tendensiyasini ko‘rsatmoqda.

Jami sanoat mahsulotlari o‘sishi ko‘rsatkichi 2015-yilda 107,7 foiz ulushiga to‘g‘ri kelgan bo‘lsa, 2018-
yilda eng yuqori o‘sish darajasiga ko‘tarilgan. 2024-yilda ham sanoat mahsulotlari o‘sishi ko‘rsatkichi o‘rtacha 
dinamikadan pastga tushmagan.

Oziq-ovqat sanoati korxonalarida faoliyat ko‘rsatuvchi korxonalar va ularga turli asosiy hamda qo‘shimcha 
xizmatlar ko‘rsatuvchi tizimlar faoliyatini klasterli yondashuv asosida tashkil etish va boshqarishda davlat-
xususiy sherikchilik mexanizmi asosida klasterning moddiy oqim jarayonlarini samarali nazorat qilishning 
yagona tizimiga integratsiya qilish soha korxonalarining faoliyat rentabelligini yanada orttirishning samarali 
usullaridan sanaladi.

Klaster faoliyatida ishtirok etuvchi bir necha hamkorlar, biznes muhiti elementlarini o‘z ichiga olgan klaster 
tarkibidagi biznes-jarayonlarni boshqarish tashkiliy hamkorlik asosida hal etiladigan asosiy masalalardan biridir. 
Ushbu turdagi hamkorlikning afzalliklari quyidagilardan iborat:

·	 barcha darajadagi ishtirokchilarning yaqin hamkorligi;
·	 ishtirokchilarning ushbu hamkorlikka nisbatan qiziqishi;
·	 biznes va uni tashkil etish etikasi;
·	 uzoq muddatli hamkorlik va unda burchlarning paydo bo‘lishi;
·	 bir-biriga nisbatan ishonch va samimiyat belgilarining mavjudligi.
Klaster tuzilmalarida munosabatlar nafaqat sanoqli ishtirokchilar o‘rtasida, balki bir vaqtning o‘zida butun 

guruhda quriladi, bu esa boshqaruv funksiyalarini bir muvofiqlas5.
Klaster uchun tizimni birlashtirish xususiyati eng muhim jihat hisoblanib, uning kuchlilik darajasi klasterni 

shakllantiruvchi va mustahkamligini ta’minlovchi omillarning mavjudligi hamda hajmi bilan belgilanadi.
O‘zbekiston Respublikasi Prezidentining 2019-yil 10-may kungi O‘RQ-537-son “Davlat-xususiy sheriklik 

to‘g‘risida”gi Qonuni asosida oziq-ovqat sanoati sohasida tashkil etilishi taklif etilayotgan “Davlat-xususiy 
sherikchiligi asosidagi oziq-ovqat sanoati korxonalari klasteri” faoliyati soha korxonalari iste’moli hamda 
iste’molga taqdim etilayotgan ishlab chiqarish va taqsimot jarayonidagi klasterning yadrosi hisoblangan davlat-
xususiy sherikchilik tamoyilida tashkil etilgan klaster orqali shakllantirilgan yetkazib berish tizimi hamda ularning 
mahsulotlarini oziq-ovqat sanoati korxonalariga yetkazib beriladigan resurslar va iste’molchilarga mavjud talab 
asosida yetkazib berishga tayanadi. “Davlat-xususiy sherikchiligi asosidagi oziq-ovqat sanoati korxonalari 
klasteri” respublika hududida yashovchi barcha iste’molchilarning oziq-ovqat sanoati yo‘nalishdagi barcha 
ehtiyojlarini qondirishni ko‘zda tutadi va umumiy holda uning tarkibi hamda faoliyat yo‘nalishlari belgilangan.

Oziq-ovqat sanoati korxonalari uchun taklif etilayotgan klasterning markaziy subyekti hisoblangan 
korxonaning shakli sheriklar – mahalliy davlat boshqaruvi organi vakillari, xususiy tadbirkorlar hamda 
iste’molchilar vakillaridan iborat ta’sischilarning qo‘shgan ulushidan kelib chiqib, shirkat yoki hissadorlik 
korxonasi shaklidan iborat bo‘ladi. Qabul qilinadigan qarorlarni ishlab chiqishda har uchala sherikning ishtirok 
etishi amalga oshiriladigan faoliyat natijasi bo‘lgan mahsulotni yaratish, taqsimlash va iste’mol qilish jarayonidagi 
barcha subyektlarning manfaatlari hisobga olinishini ta’minlaydi.

“Davlat-xususiy sherikchiligi asosidagi oziq-ovqat sanoati korxonalari klasteri”ning boshqa oziq-ovqat 
klasterlaridan alohida jihati shundaki, korxona o‘z faoliyati davomida bozor qonunlariga bo‘ysunadi va oziq-
ovqat mahsulotlarini ishlab chiqarishdagi mavsumiylik muammosini kamaytiradi hamda uning narx mexanizmiga 
ta’sirini sezilarli darajada kamaytiradi.

O‘zbekiston Respublikasi Prezidentining 2019-yil 20-martdagi PQ-4246-son “O‘zbekiston Respublikasida 
bog‘dorchilik va issiqxona xo‘jaligini yanada rivojlantirish chora-tadbirlari to‘g‘risida”gi qarori asosida bu 

4	 O‘zbekiston Respublikasi Milliy statistika qo‘mitasi ma’lumotlari asosida tayyorlangan.
5	 O‘zbekiston Respublikasi Milliy statistika qo‘mitasi ma’lumotlari asosida tayyorlangan.

jarayonda zaruriy tarmoq issiqxona va saqlash obyektlarini qurish korxona uchun moliyaviy jihatdan nisbatan 
qimmatga tushadi hamda ushbu vositalarni qurish uchun korxonaga juda katta hajmdagi moliyaviy resurslar 
zarur bo‘ladi. Aynan mana shu jarayonda davlat-xususiy sherikchilik mexanizmi orqali jarayonni moliyalashtirish 
uchun zarur bo‘lgan moliyaviy resurslarning bir qismi ta’minlanadi6.

Boshqacha aytganda, davlat-xususiy sherikchilik mexanizmi asosidagi oziq-ovqat sanoati korxonalari 
klasterining uchta asosiy jarayonida davlatning ishtiroki muhim hisoblanadi:

1.	 Oziq-ovqat mahsulotlarini sotib olishda iste’molchilarning daromadi hamda ishlab chiqarish xarajatlarini 
inobatga olib, ulgurji va chakana narxlar belgilanishida qatnashish.

2.	 Klasterning asosiy bo‘g‘ini hisoblangan oziq-ovqat mahsuloti ishlab chiqaruvchi korxona tomonidan 
zaruriy korxona, issiqxona, muzlatgich bino-inshootlari va boshqa tizimlarni yaratish jarayoni uchun moliyaviy 
resurslarni kiritish jarayonida davlat-xususiy sherikchilik shaklida ishtirok etadi.

3.	 Ishlab chiqarilgan va iste’molchilarga yetkazib berilayotgan oziq-ovqat mahsulotlarining sifatini 
belgilovchi sifat me’yorlari va standartlarini ishlab chiqish hamda unga amal qilinishini nazorat qilish jarayonidagi 
ishtirok.

O‘zbekiston Respublikasi Vazirlar Mahkamasining 2022-yil 20-yanvardagi 37-sonli “Respublikada oziq-
ovqat mahsulotlari ishlab chiqaruvchilarini yanada qo‘llab-quvvatlash to‘g‘risida” qarorida quyidagilar belgilab 
berilgan:

Oziq-ovqat mahsulotlarini ishlab chiqarish bo‘yicha yangi tashkil etilayotgan istiqbolli loyihalarning 
infratuzilmasini yaratish bilan bog‘liq xarajatlarning 50 foizini, lekin har bir loyiha uchun 100 mln so‘mdan ko‘p 
bo‘lmagan miqdorda qoplash nazarda tutilgan.

Ko‘zda tutilgan maqsadlardan kelib chiqib, “Davlat-xususiy sherikchiligi asosidagi oziq-ovqat sanoati 
korxonalari klasteri”ni tashkil etuvchi subyektlarning asosiy tarkibiga quyidagilarni kiritish mumkin:

1.	 Qishloq xo‘jaligi – korxona uchun asosiy xomashyo yetkazib beruvchi tizim.
2.	 Saqlash tizimi – mavsumiylik xususiyatini kamaytiradi, natijada klasterning samaradorligini oshirishga 

erishiladi hamda qishloq xo‘jaligi mahsulotlarini sifatli va katta miqdorda saqlashni yo‘lga qo‘yish faoliyatga 
mavsumiylikning ta’sirini kamaytiradi, natijada klasterning ish samaradorligi va muntazamligi oshirilishiga 
erishiladi.

3.	 Xo‘jalik yurituvchi subyektlar – oziq-ovqat sanoati korxonasida amaliy faoliyat bilan shug‘ullanuvchi 
tadbirkorlar bilan ta’minlaydi.

4.	 Issiqxonalar – oziq-ovqat sanoati korxonasini qish mavsumi uchun asosiy xomashyo yetkazib beruvchi 
bo‘g‘in hisoblanadi.

5.	 Oziq-ovqat sanoati korxonasiga asosiy xomashyolar chorvachilik va bog‘dorchilik orqali yetkazib 
beriladi.

6.	 Yetkazib berish tizimlari oziq-ovqat sanoati klasterini tashkil etuvchi qishloq xo‘jaligi, chorvachilik, 
bog‘dorchilik va asosiy xomashyoni saqlash o‘zaro tizimlarini birlashtiradi (2-rasm). 

2-rasm. “Oziq-ovqat sanoati korxonasi klasterining asosiy tarkibi”ni tashkil etuvchi subyektlar7

6	 Портер М. Cомпетитион Мосcоw: Публисhинг Hоусе “Wиллиамс”, 495 п. П. 207. 2001
7	 Muallif tomonidan ishlab chiqilgan



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz678

2026-yil, fevral. № 2-son.

Ushbu klasterning asosini tashkil etuvchisi bo‘lgan davlat-xususiy sherikchilik tamoyili asosida tashkil 
etiladigan oziq-ovqat sanoati korxonasi aholi punktining tabiiy-geografik joylashuvi, iste’molchilar soni, 
daromadi, to‘lov qobiliyati, barcha iste’molchilar hajmi va boshqa bir qator omillarni hisobga olgan holda oziq-
ovqat mahsulotlarini ishlab chiqaradi8.

Oziq-ovqat sanoati faoliyatida klaster tarkibidagi korxona, ta’minotchilar va xom ashyo yetkazib beruvchilar 
o‘rtasidagi faoliyatni to‘g‘ri tashkil etish hamda aholi firkrini bilish va ular bilan doimiy aloqa o‘rnatish zarur. 
Tadqiqot ishini amalga oshirish davomida “Oziq-ovqat sanoati korxonalari klasteri”ni tashkil etish hamda uning 
ijobiy jihatlari va korxonalar faoliyati davomidagi samaradorliklar aniq asoslarga tayangan holda keltirildi. Ushbu 
klister tizimidagi munosabatlarni milliy korxonalar faoliyatiga mos tashkil etilishini ta’minlash va nazorat qilishda 
oziq-ovqat sanoati korxonalari uchun amaliy faoliyatda foydalanish uchun tavsiya sifatida taklif etildi.

X U L O S A  V A  T A K L I F L A R
Mamlakatimizda oziq-ovqat sanoati korxonalari faoliyatini boshqarish mexanizmiga ta’sir etuvchi omillar va 

ularning o‘ziga xos xususiyatlarini tadqiq etish asosida quyidagi xulosalarni qilish mumkin:
·	 oziq-ovqat mahsulotlariga ehtiyoj hamisha yuqori bo‘lganligini, bu ehtiyoj bundan buyon ham ortib 

borishini hisobga olib, mazkur sohadagi tadbirkorlik subyektlari faoliyatini yanada rivojlantirish zarur;
·	 oziq-ovqat korxonalarining xomashyo manbai bo‘lgan qishloq xo‘jaligida sanoat ishlab chiqarishning 

kichik sanoat korxonalariga davlat ko‘magini berish hamda ularga qo‘shimcha imtiyozlar yaratish; oziq-ovqat 
sanoati korxonalarining ishlab chiqarish salohiyati, bilimi hamda malakasini oshirish tizimini yangilash va 
takomillashtirish;

·	 tadqiqot davomida klaster tarkibidagi korxona, ta’minotchilar va agrar soha o‘rtasidagi munosabatlarni 
shakllantirish hamda ushbu munosabatlarning to‘g‘ri tashkil etilishini ta’minlash maqsadida amaliyotda 
foydalanish uchun ishlab chiqilgan “Oziq-ovqat sanoati korxonalari klasteri” hamda uning natijasida erishiladigan 
natijalar, shuningdek, oziq-ovqat ishlab chiqarish faoliyatida jarayonni samarali tashkil etishda foydalanish 
amaliy izohlandi;

·	 “Oziq-ovqat sanoati korxonalari klasteri” klaster tizimini amaliyotda tashkil etish samaradorligini 
baholashda hududlarda inson kapitalining rivojlanish darajasini, klasterning hudud iqtisodiyotiga ta’sirini, 
investitsion va innovatsion faoliyatni, klasterning tashqi aloqalarining rivojlanish darajasini, raqobat darajasini 
hamda ishbilarmonlik muhitini tahliliy o‘rganish lozim;

·	 oziq-ovqat sanoati korxonalari faoliyatini rivojlantirib borishga xizmat qiluvchi strategik salohiyat 
ko‘rsatkichi korxonaga qarashli moddiy va nomoddiy boyliklar hamda ulardan foydalanish imkoniyati va 
manbalari bilan bog‘langan holda baholanishi maqsadga muvofiqligi aniqlandi.

